
-:శ క్తి స్వ రూ ప క థ న ము:-





ఉ.   దేవి యొకర్తు  నాభయము దీర్చఁగలద్ది తదీయశక్తినే

      కా వినఁ డింత నిద్రబడి కాతరు మన్వుల నచ్యుతుం డటం

      చావిధి సర్వలోకము లయంబగు శక్తిని యోగనిద్ర న

      ధ్దీవరషోషిణిం బ్రకృతి దివ్యగుణన్  బొగడె న్మనంబునన్. 229 


క.    దేవీ నీవ జగత్సద్భావమునకుఁ గారణమవు పరమేశ్వరివే 

      నీ వేదంబులవలనన్  | నీ విశ్వాతీతశక్తినిం గనుఁగొంటిన్. 
230 


ఆ.వె. నీవ యోగనిద్ర నిల్పితివి విష్ణు | నంతవాని కింత లైన నితరు

      లెంతవారు నీకు నిసుమంతవారకా  , కెఱుఁగఁగలమె నీ యహీన లీల. 
231 


క.    ప్రకృతి యని పురుషుఁడని నీ  కకలంకాలిఖ్య లిచ్చి యా సాంఖ్యులు ని

      త్యకలాసుమహిత చైత | న్యకలారహిత మగు వస్తు వండ్రు కడంకన్. 
232 


ఆ.వె. నటనఁజేయు దీవు నానాగుణంబులు  గలిగి నీచరిత్రములు గణింప

      నెవ్వఁడోపు  సంధ్య వీ వంచుఁ దపసులు | నిన్నుఁ గొల్చుచుండ్రు నిత్యభక్తి. 
233 


క.    నీవు మతివి నీవు ధృతివి | నీపు రుచివి నీవు శుచివి నీవె శ్రద్ధా

      భావంబ  వీవ కీర్తివి  | నీ వఖిలము సర్వలోకనేత్రివి తల్లీ. 
234 


క.    ప్రత్యక్షము త్వత్కార్యము  సత్యము వేదములకైన శక్యంబే నిన్ 

      స్తుత్యాదుల మెప్పింపఁగ | సత్యాదరణైకబుద్ధి నరయుము తల్లీ. 
235 


క.    సగుణవు నిర్గుణ  వతిగుణ | వగణితనిగమాగమాంచితాధారవు నీ

      ధగధగిత సుప్రభావళి  | జగముఁ బ్రకాశింపఁజేయు జననివి దేవీ.
236 


క.    నీకంటెను వేఱెవ్వరు , నాకును శ్రీకాంతునకుఁ బినాకధరునకున్ 

      మా కౌమారీ వాణుల | కేకాకృతి వీవకావె యెపుడు నిజముగన్.
237 


క.    అన్నాది సకలకోశా  భిన్నా మాయామయీ గభీర శ్రీ సం

      పన్నా పోషితపరమా!పన్నా నన్నాదరింపఁబాడి యపర్ణా. 
238 


క.    కలఁడే విష్ణునికంటెన్  | బలవంతుం డైనవాఁడు బంధుర నిద్రా

      కలితుం జేసితివమ్మా | యలఁతు తరు లెంతవార  లహహా తలపన్. 
239 


క.    నను లోకము సృజియింపన్  | వనజాక్షుని బెంపఁ గృత్తివాసు నడంపన్ 

      బను లిడి చేయింతువు నీ | వనఘ మహారాజయోగహారిణి వమ్మా. 
240 

